

Ն Ա Խ Ա Գ Ի Ծ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ


«_____»  2020 թվականի    N ____Ն
 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ` համաձայն սույն որոշման NN 1, 2, 3, 4 և 5  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման անհրաժեշտությունը պայմանավորված է կենսաթոշակների, նպաստների և այլ վճարատեսակների ֆինանսավորման գործառույթի իրականացումն ապահովելու հանգամանքով: 

1. Կարգավորման հարաբերությունների ներկա վիճակը և առկա խնդիրները

Նախագծով նախատեսվում է իրականացնել Հայաստանի Հանրապետության 2020 թվականի պետական բյուջեով այսուհետ՝ Բյուջե նախատեսված ծրագրերի (միջոցառումների) համար հատկացումների գծով միջծրագրային վերաբաշխումներ: Մասնավորապես.
Սոցիալական ապահովության ծառայության միջոցով իրականացվող ծրագրերի (միջոցառումների) համար` 
Ավելացնել հետևյալ միջոցառումների տարեկան գումարները՝
· 1068 «Ժողովրդագրական վիճակի բարելավում» ծրագրի «Երեխայի ծննդյան միանվագ նպաստ» 12002 միջոցառում,
· 1082 «Սոցիալական աջակցություն անաշխատունակության դեպքում» ծրագրի  «Մայրության նպաստ» 12002 միջոցառում,
· 1102 «Կենսաթոշակային ապահովություն» ծրագրի «Կենսաթոշակների նշանակման և վճարման գործընթացի ապահովում» 11002 միջոցառում
· 1205 «Սոցիալական ապահովություն» ծրագրի 
· «Ծերության, հաշմանդամության, կերակրողին կորցնելու դեպքում նպաստ» 12001 միջոցառում,
· «Կենսաթոշակառուի, ծերության, հաշմանդամության, կերակրողին կորցնելու դեպքում նպաստառուի մահվան դեպքում տրվող թաղման նպաստ» 12002 միջոցառում, 


Նվազեցնել  հետևյալ միջոցառումների տարեկան գումարները՝
· 1005 «Պարգևավճարներ և պատվովճարներ» ծրագրի «Զինծառայողներին, ՀՄՊ մասնակիցներին և այլ պետություններում մարտական գործողությունների մասնակիցներին զոհված (մահացած) զինծառայողների ընտանիքներին անդամներին, ընտանիքներին տրվող պարգևավճարներ» 12001 միջոցառում,
· 1102 «Կենսաթոշակային ապահովություն» ծրագրի «Աշխատանքային կենսաթոշակներ» 12003 միջոցառում,
· 1082 «Սոցիալական աջակցություն անաշխատունակության դեպքում» ծրագրի «Ժամանակավոր անաշխատունակության նպաստ» 12001 միջոցառում:
Այսպես.
· 1068 «Ժողովրդագրական վիճակի բարելավում» ծրագրի «Երեխայի ծննդյան միանվագ նպաստ 12002 միջոցառման գծով 2020 թվականի պետական բյուջեով տարեկան հաստատվել է՝ 13,755,350.0 հազար դրամ, իսկ ճշտված Բյուջեն կազել է՝ 16,213,750.0 հազար դրամ:
09.12.2020թ. դրությամբ ֆինանսավորումը կազմել է՝ 15,609,925.0 հազար դրամ, փաստացի ծախսվել է` 15,188,500.0 հազար դրամ, իսկ միջոցառման գծով Մնացորդը կազմել է՝ 421,425.0 հազ դրամ:
Հաշվի առնելով վերջին ամիսների պահանջի և ծախսի 8-12% աճը (հոկտեմբեր՝  1,757,350.0 հազ․դր., նոյեմբեր՝ 1,902,750.0 հազ․դր., դեկտեմբեր 1 շաբաթվա պահանջ՝ 630,800.0 հազ․ դր.) միջոցառման գծով տարեկան ծախսը կանխատեսվում է 16,513,750.0 հազար դրամ: Տարեկան պահանջի Ֆինանսավորման համար անհրաժեշտ լրացուցիչ միջոցների չափը կկազմի՝ 300,000.0 հազար դրամ:
Առկա է ըստ հերթական կարգաթվի 3-րդ, 4-րդ, 5 և ավելի երեխաների համար նպաստառուների թվաքանակի և գումարների աճի տենդենց:

· 1082 «Սոցիալական աջակցություն անաշխատունակության դեպքում» ծրագրի «Ժամանակավոր անաշխատունակության դեպքում նպաստ 12001 միջոցառման գծով 2020 թվականի պետական բյուջեով տարեկան հաստատվել է՝ 1,643,056.1 հազար դրամ, իսկ ճշտված Բյուջեն կազմել է՝ 4,900,862.0 հազար դրամ: 
09.12.2020թ. դրությամբ ֆինանսավորումը կազմել է՝ 4,185,174.59 հազար դրամ, փաստացի ծախսը կազմել է` 4,180,074.6 հազար դրամ, իսկ միջոցառման գծով Մնացորդը կազմել է՝ 5,099.99 հազար դրամ:
Հաշվի առնելով միջոցառման գծով հոկտեմբեր-նոյեմբեր ամիսների ընթացքում  ՊԵԿ–կողմից ներկայացված պահանջը՝ 969,063․6 հազար դրամ և կանխատեսվող շուրջ 600,000.0 հազ․ դր նոյեմբեր ամսվա համար ներկայացվելիք պահանջը՝ միջոցառման գծով տարեկան ծախսը կանխատեսվում է 4,800,862.0 հազար դրամ: Տարեկան պահանջից միջծրագրային վերաբաշխման միջոցով առաջարկվում է ուղղել այլ միջոցառումների ֆինանսավորմանը ՝ 100,000.0 հազար դրամ:
· 1082 «Սոցիալական աջակցություն անաշխատունակության դեպքում» ծրագրի «Մայրության նպաստ 12002 միջոցառման գծով 2020 թվականի պետական բյուջեով տարեկան հաստատվել է՝ 8,268,255.6 հազար դրամ, իսկ ճշտված Բյուջեն կազմել է՝ 11,511,327.0 հազար դրամ 
09.12.2020թ. դրությամբ ֆինանսավորումը կազմել է 11,053,196.5 հազար դրամ, փաստացի ծախսը կազմել է 11,046,870.2 հազար դրամ, իսկ միջոցառման գծով Մնացորդը կազմել է՝ 6,326.3 հազար դրամ:
09.12.2020թ․ դրությամբ  պլանի մնացորդը կազմում է 458,130.5 հազ․ դր․, որից շուրջ 400,000,0 հազ․ դր նախատեսվում է մինչև տարվա ավարտը չաշխատող մայրերի ֆինանսավորման և Գործատուների կողմից ներկայացված պահանջի  փոխհատուցման համար, միաժամանակ ՊԵԿ կողմից մեկ ամսվա կանխատեսվող պահանջը կազմում է շուրջ 675 մլն դրամ  (առ այսօր ՊԵԿ-ի հայտով ֆինանսավորվել է 2019թ. դեկտեմբեր և 2020թ. 10 ամսվա պահանջ)։ Հաշվի առնելով վերոգրյալը առաջարկվում է՝ տարեկան պահանջի Ֆինանսավորման համար միջոցները ավելացնել ՝ 178,000.0 հազար դրամ:
· 1205 «Սոցիալական ապահովություն» ծրագրի «Ծերության, հաշմանդամության, կերակրողին կորցնելու դեպքում նպաստ» 12001 միջոցառման գծով  2020 թվականի պետական բյուջեով տարեկան հաստատվել է՝ 20,640,215.7  հազար դրամ իսկ ճշտված Բյուջեն կազմել է՝ 23,515,143.9 հազար դրամ:
09.12.2020թ. դրությամբ ֆինանսավորումը կազմել է` 23,515,143.8 հազար դրամ, փաստացի ծախսը կազմել է` 23,511,632.0 հազար դրամ, իսկ միջոցառման գծով Մնացորդը կազմել է 3,511.9 հազար դրամ:
Հաշվի առնելով փաստացի ծախսի միտումները (յուրաքանչյուր տարի հոկտեմբեր-նոյեմբեր ամիսների վճարման համար արձանագրվող աճի դինամիկան)՝ դեկտեմբեր ամսվա ընդհանուր ծախսը կանխատեսվում է շուրջ 3,047,473.0 հազար դրամ (որից 2,981,961 հազ․ դր․ փաստացի կատարված), իսկ միջոցառման գծով տարեկան ծախսը կանխատեսվում է 23,577,143.9 հազար դրամ։ Տարեկան պահանջի Ֆինանսավորման համար անհրաժեշտ լրացուցիչ միջոցների չափը կկազմի՝ 62,000.0 հազար դրամ:
· 1205 «Սոցիալական ապահովություն» ծրագրի «Կենսաթոշակառուի, ծերության, հաշմանդամության, կերակրողին կորցնելու դեպքում նպաստառուի մահվան դեպքում տրվող թաղման նպաստ» 12002 միջոցառման գծով 2020 թվականի պետական բյուջեով տարեկան հաստատվել է՝ 4,402,000.0 հազար դրամ, իսկ ճշտված Բյուջեն կազմել է՝ 5,262,000.0 հազար դրամ:
09.12.2020թ. դրությամբ ֆինանսավորումը կազմել է՝ 5,262,000.0 հազար դրամ, փաստացի ծախսը կազմել է` 5,195,908.9 հազար դրամ, իսկ միջոցառման գծով Մնացորդը կազմել է՝ 66,091.1 հազար դրամ:
Հաշվի առնելով միջոցառման գծով ներկայացվող պահանջի աճը (մահերի ավելացում)՝  միջոցառման գծով տարեկան ծախսը կանխատեսվում է 5,862,000.0 հազար դրամ (դեկտեմբեր ամվա պահանջը կանխատեսվում է շուրջ 958,000.0 հազար դրամ, որից արդեն ֆինանսավորվել է 291,200.0 հազ․ դր)։ Տարեկան պահանջի Ֆինանսավորման համար անհրաժեշտ լրացուցիչ միջոցների չափը կկազմի՝ 600,000.0 հազար դրամ: 
1102 «Կենսաթոշակային ապահովության» ծրագրի «Կենսաթոշակների և այլ դրամական վճարների իրականացման ապահովում 11002 միջոցառման գծով տարեկան հաստատվել է 1,374,853․2 հազ․ դրամ։ 09.12.2020թ․ դրությամբ փաստացի ֆինանսավորումը կազմում է  1,167,350.8 հազ․ դրամ, փաստացի ծախսը՝  1,167,350.8 հազ․ դրամ։ 
Պայմանավորված այն հանգամանքով, որ մի շարք ծրագրերի գծով ֆինանսավորումը նախատեսվում էր 2020թ․–ի ընթացքում Հայփոստ–ից տեղափոխել բանկային համակարգ, սակայն որոշման իրականացումը 2020թ․ իրադարձություններով պայմանավորված տեղափոխվել է 2021թ․, ինչպես նաև յուրաքանչյուր տարվա նոյեմբեր–դեկտեմբեր ամիսներին Հայփոստի կողմից իրականացվող վճարումների աճի տենդենցը հաշվի առնելով, միջոցառման ֆինանսավորման տարեկան լրացուցիչ  պահանջը կկազմի 20,000.0 հազ դրամ։ 

· 1102 «Կենսաթոշակային ապահովության» ծրագրի «Աշխատանքային կենսաթոշակներ 12003 միջոցառման գծով 2020 թվականի պետական բյուջեով տարեկան հաստատվել է՝ 246,472,032.3 հազար դրամ, իսկ ճշտված Բյուջեն կազմել է՝ 238,709,938.8 հազար դրամ:
09.12.2020թ. դրությամբ ֆինանսավորումը կազմել է՝ 237,736,000.0 հազար դրամ, փաստացի ծախսը կազմել է` 237,619,340.6 հազար դրամ, իսկ միջոցառման գծով Մնացորդը փաստացի ծախսի հաշվառմամբ կազմել է 116,659.4 հազար դրամ:
Հաշվի առնելով փաստացի ծախսի միտումները (դեկտեմբեր ամսվա պահանջն է շուրջ 19,000,000.0 հազար դրամ)՝ միջոցառման գծով տարեկան ծախսը կանխատեսվում է 237,555,000.0 հազար դրամ։ Ըստ այդմ, 900,000.0 հազար դրամը միջծրագրային վերաբաշխման միջոցով առաջարկվում է ուղղել այլ միջոցառումների ֆինանսավորմանը։
· 1005 «Պարգևավճարներ և պատվովճարներ» ծրագրի «Զինծառայողներին, ՀՄՊ մասնակիցներին և այլ պետություններում մարտական գործողությունների  մասնակիցներին զոհված (մահացած) զինծառայողների ընտանիքներին  անդամներին, ընտանիքներին տրվող պարգևավճարներ» 12001 միջոցառման գծով 2020 թվականի պետական բյուջեով տարեկան հաստատվել է՝ 11,117,724.1 հազար դրամ, իսկ ճշտված Բյուջեն կազմել է՝ 10,810,804.1 հազար դրամ:
09.12.2020թ. ֆինանսավորումը կազմել է՝ 10,643,000.0 հազար դրամ, փաստացի ծախսը կազմել է` 10,346,917.1 հազար դրամ, իսկ միջոցառման գծով Մնացորդը փաստացի ծախսի հաշվառմամբ կազմել է՝ 296,082.0  հազար դրամ:
Հաշվի առնելով փաստացի ծախսի միտումները (դեկտեմբեր ամսվա պահանջն է 900,000.0 հազար դրամ)՝ միջոցառման գծով տարեկան ծախսը կանխատեսվում է 10,641,643.4 հազար դրամ։ Ըստ այդմ, 160,000.0 հազար դրամը միջծրագրային վերաբաշխման միջոցով առաջարկվում է ուղղել այլ միջոցառումների ֆինանսավորմանը։

Այսպիսով, առաջարկվում է միջծրագրային վերաբաշխման միջոցով 1005 ծրագրի 12001 միջոցառման,  1082 ծրագրի 12001 և 1102 ծրագրի  12003 միջոցառման տարեկան գումարները նվազեցնել ընդամենը 1,160,000.0 հազար դրամով և նույն չափով ավելացնել 1205 ծրագրի 12001 և 12002 միջոցառումներիի, 1068 ծրագրի 12002 միջոցառման, 1082 ծրագրի 12002 միջոցառման, 1102 ծրագրի 11002 միջոցառման, տարեկան գումարները:

1. Առկա խնդրի առաջարկվող լուծումը

 Հաշվի առնելով վերոնշյալը առաջարկվում համապատասխան ծրագրերի միջոցառումների գծով միջծրագրային վերաբաշխման միջոցով կատարել փոփոխություններ՝ «Հայաստանի Հանրապետության 2020 թվականի պետական բյուջեի մասին ՀՀ օրենքում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին N 1919-Ն որոշման մեջ :

1. Կարգավորման առարկան

Նախագծով առաջարկվում է կատարել տվյալ տարվա պետական բյուջեով նախատեսված բյուջետային ելքերի գծով ՀՀ կառավարության կողմից հաստատած արդյունքային (կատարողական) ցուցանիշների փոփոխմանը չհանգեցնող վերաբաշխումներ: 

1. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում կապահովվի կենսաթոշակների, նպաստների և այլ վճարների, սահմանված ժամկետներում, վճարման գործառույթի պատշաճ իրականացումը:












ՏԵՂԵԿԱՆՔ

Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին   որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների ավելացման կամ նվազեցման բացակայության մասին


«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:


ՏԵՂԵԿԱՆՔ
Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

